
          Sud Bosne i Hercegovine u Sarajevu, u apelacionom vijeću sastavlјenom od sudija 

Dinke Bešlagić-Čovrk kao predsjednice vijeća, Vesne Trifunović i Hilme Vučinića kao 

članova vijeća, odlučujući o žalbi Jadranke Kunovac iz Bugojna,..., izjavlјenoj protiv 

rješenja Centralne izborne komisije Bosne i Hercegovine broj: 06-1-07-1-123/24 od 

23.05.2024. godine o davanju saglasnosti za imenovanje člana Opštinske izborne 

komisije Bugojno, u nejavnoj sjednici održanoj dana 07.06.2024. godine, donio je 

 

R J E Š E Nј E 

 

Žalba se odbija. 

 

O b r a z l o ž e nj e 

 

 

         Rješenjem Centralne izborne komisije Bosne i Hercegovine, broj i datum 

navedeni u uvodu, data je saglasnost na odluku Opštinskog vijeća Bugojno broj: 02-02-

06921-1-23 od 21.03.2024. godine, u dijelu kojim se na dužnost u članstvu Opštinske 

izborne komisije Bugojno imenuju članovi Katica Soldo, Adis Heleg i Zorica Bujak. 

 

         Protiv ove odluke žalbu je blagovremeno izjavila Jadranka Kunovac i kao 

nepravilnosti koje su uticale na ishod izbora novih članova ističe da joj uz poziv za 

intervju nije dostavljena rang lista kandidata sa bodovanjem do intervjua što je suprotno 

članu 9 stav 2 Uputstva o određivanju kvalifikacija, broju imenovanja, obuci i 

razrješenju članova Opštiske izborne komisije osnovne izborne jedinice u BiH. Komisija 

koja je provela proceduru nije bila sačinjena u skladu sa članom 7 Uputstva jer u 

sastavu nije imala diplomiranog pravika i imala je samo jednog člana sa izbornim 

iskustvom. Navedene povrede uticale su da je sa 14 godina izbornog iskustva na intervju 

dobila manje bodova od kandidata koji je prvi put prijavljen. Predlaže da se žalba uvaži 

i poništi rješenje o imenovanju članova Opštinske izborne komisije Bugojno. 

          U odgovoru na žalbu Centralna izborna komisija Bosne i Hercegovine navodi da 

je na pravilan i potpun način donijela ožalbeno rješenje, u skladu sa odredbama 

Izbornog zakona Bosne i Hercegovine, te predlaže da Sud predmetnu žalbu odbije jer je 

zasnovana na paušalnim i irelevantnim razlozima. 

 

          Žalba nije osnovana. 

 

 Rješenjem Centralne izborne komisije BiH broj: 06-1-07-1-123/24 od 

23.05.2024. godine data je saglasnost na odluku Opštinskog vijeća Bugojno od 

23.03.2024. goidne o razrješenju zbog isteka mandata članova Opštinske izborne 

komisije Amera Nurkića, Katice Soldo Adisa Helega i žaliteljice. 

 

 Nadalje, rješenjem Centralne izborne komisije BiH broj: 06-1-07-1-123/24 od 

23.05.2024. godine data je saglasnost na odluku Opštinskog vijeća Bugojno broj: 02-

02-06921-1-23 od 21.03.2024. godine, u dijelu kojim se na dužnost u članstvu Opštinske 

izborne komisije Bugojno imenuju članovi Katica Soldo, Adis Heleg i Zorica Bujak, dok 

nije data saglasnost u dijelu imenovanja Amera Karadže. 

 

Iz stanja spisa proizlazi da je Centralna izborna komisija BiH utvrdila da je 

prilikom imenovanja članova Opštinskog vijeća Bugojno ispoštovana porcedura za 

imenovanje propisana u članu 7, 8, 9, 10 i 13 Upustva o utvrđivanju kvalifikacija, broju 

i imenovanju, obuci i razrješenju članova izborne komisije osnovne izborne jedinice u 

BiH (Službeni glasnik BiH br. 67/21, 73/21, 1/22 i 13/22). Dalje je utvrđeno da 

imenovani članovi ispunjavaju opšte i posebne uslove propisane Izbornim zakonom BiH 

i Upustvom, pa je time Centralna izborna komisija BiH, pri donošenju ožalbene odluke, 

ispitala sve okolnosti relevatne za davanje saglasnosti u skladu sa članom 10 stav 2 

Uputstva i člana 2.12 stav 5 Izbornog zakona Bosne i Hercegovine (Sl. glasnik BiH br, 

23/01 sa izmjenama) 

           

        Dokumentaciju koju je Opštinsko vijeće Bugojno, u smislu člana 10 stav 1 

Uputstva, dostavilo uz zahtjev za davanje saglasnosti Centralnoj izbornoj komisiji BiH  

odnosila se na preduzete radnje od donošenja Odluke za objavljivanje oglasa do 

donošenja konačne rang liste. Končana rang liste ukazuje da su izabrni kanidati 

rangirani od prvog do trećeg mjesta, dok je žaliteljica bila sedmorangirana.  

  

Prema zaključku Apelacionog vijeća, Centralna izborna komisija BiH je u 

konkrentom slučaju, pravilno ispunila zakonske obaveze budući da je provjerila 

poštovanje propisanih procedura i da li kandidati ispunjavaju uslove za izbor.  

  

 Neosnovano žalba ukazuje da sastav Komisije za izbor i imenovanje koju je 

osnovalo Opštinsko vijeće Bugojno nije sačinjen u skladu sa članom 7 strav 1 tačka a) 

Uputstva. Navedena odredba propisuje da u sastavu komisije obavezno mora biti 

najmanje jedan član pravne struke i /ili osoba sa izbornim iskustvom. Dakle, odredbom 



 

Суд Босне и Херцеговине, Сарајево, ул. Краљице Јелене бр. 88 
Телефон: ++ 387 33 707 100, 707 596, 707 597; Фаx: ++ 387 33 707 321 

 
 

3 

su date dvije mogućnosti od kojih je dovoljno da jedna bude ispunjena da bi sastav 

komisije bio pravilan. U konkrentom slučaju žalba ne spori da je u sastavu komisije za 

izbor i imenovanje bio jedna član sa izbornim iskustvom i time je po zaključku vijeća 

sastav komisije u skladu sa podzakonskim aktom. 

 

 Žalba neosnovano ukazuje da je komisija za izbor i imenovanje povrijedila 

odredbu člana 9 stav 2 Uputstva. Navedna odredba obavezuje komisiju da nakon 

klasifikacije prijava  na one koji ispunjavaju uslove i one koji ne ispunjavaju uslove  o 

rezultatima klasifikacije obavezno obavještava kandidate. Odredba se odnosi na fazu 

koja predhodi bodovanju, pa stoga žaliteljici uz poziv za intervju nije ni mogala biti 

dostavljena rang lista sa bodovanjem do intervjua, jer takva obaveza nije ni propisana, 

pa je time nije ni počinjena povreda na koju žalba neosnovano ukazuje.  

 

U pogledu žalbenom prigovora da je žaliteljica nakon višegodišnujeg izbornog 

iskustva dobila nižu ocjenu na intervjuju od kandidata koji se prvi put prijavio, vijeće 

ukazuje da se radi o uopštenom i paušalnom prigovoru koji nije objektiviziran i kao 

takav nije moguće da bude i podvrgnut ocjeni.  

 

Stoga proizilazi konačan zaključak da je Centralna izborna komisija BiH 

donoseći ožalbeno rješenje pravilno utvrdila da su ispoštovane sve procedure jer nije 

utvrđena bilo koja povreda koja bi ukazala da je izbor kandidata bio neregularan.  

 

Iz navedenih razloga Apelaciono vijeće nalazi da je pobijano rješenje Centralne 

izborne komisije Bosne i Hercegovine pravilno i zakonito, a žalba neosnovana, pa je 

istu primjenom odredbe člana 81. stav 1. Zakona o upravnim sporovima Bosne i 

Hercegovine (Sl.glasnik BiH broj 19/02, 88/07 i 83/08) valjalo odbiti. 

 

 

 

                                                                                    PREDSJEDNIK VIJEĆA 

                                                                                              S U D I J A 

                                                                                     Dinka Bešlagić-Čovrk 

 

 

      


